
Be ni Tabombii lɛ bashɛ shi kɛjɛ Brazil lɛ, amɛhiɛhiɛ amɛninenaa nitsumɔi 
babaoo kɛ nitsumɔi he nilee srɔtoi.  Yɛ amɛtsui fɛɛfɛji ni ale akɛ 
amɛmamɔɔ sɛɛ lɛ, ale amɛ hu akɛ nikpɛlɔi ni he esa waa. Ni yɛ 1854 mli 
lɛ, Kwame Nkrumah ŋɔ George Aruna Nelson akɛ nikpɛlɔ ni he ekpɔ 
waa, ni eha ekpɛɔ nii ehaa Workers brigade ni yɔɔ Ghana asraafoi lɛ 
ateŋ lɛ. 

Tsu nɛɛ akɛfee skul, he ni mɛi nyɛɔ amɛyakaseɔ nikpɛɛ yɛ. Ni owula 
George Aruna Nelson batsɔ tsɔɔlɔ nukpa yɛ skul nɛɛ. Owula Goerge 
aruna Nelson nɛɛ, lɛ fee sɛɛ lɛ ato lɛ maŋtsɛ akɛ Tabombii amaŋtsɛ, ni 
hiɛ gbɛi Nii Aruna I, ni ji maŋtsɛ ni ji etɛ kɛha Tabom akutso lɛ. Ni akɛ 
skul nɛɛ hu fee gbekɛbii askul, ni fee sɛɛ lɛ ebatsɔ Tabombii lɛ ashihilɛ 
he hu lɛ. 

Tsu nɛɛ hu he ba sɛɛnamɔ jogbaŋŋ, be ni ato Nii Azumah akɛ Tabombii 
amaŋtsɛ lɛ. No ji tsu nɛɛ mli atsɔse lɛ akɛ maŋtsɛ yɛ, ni jɛi hu atsɔse 
maŋtsɛmɛi krokomɛi ni nyiɛ ehiɛ hu yɛ. 

Belɛ tsu nɛɛ ji odaseyeli he ko, yɛ blema saji amli kɛha Tabombii ni yɔɔ 
Ga nɛɛ kɛ mɛi krokomɛi fɛɛ. Ni akahe aakpɛ nii yɛ jɛi lolo fe afii oha kɛ 
nyɔŋmai enumɔ (150) sɛɛ, kɛba shi afii 2007, ni la bote mli ni esha tsu lɛ 
ni ekumɔ lɛ lɛ.

